
Nfd. 133. Fram varp

til laga um breyting á lögum nr. 5, 18. maí 1920, um bann gegn botnvörpu- 
veiðum.

Flutningsm.: Haraldur Guðmundsson.

1. gr.
6. gr. laganna orðist svo:
Sektarfje eftir lögum þessum, svo og andvirði upptæks afla og veiðar- 

færa, rennur i landhelgissjóð. Jafnan skal leita samþykkis dómsmálaráðu- 
neytisins til sölu á upptækum afla og veiðarfærum. Ekki má selja upptæk 
veiðarfæri fyr en liðnir eru 14 dagar frá því þau voru upptæk gerð og aldrei 
binum seka eða umboðsmanni hans. Öllum er bannað að afhenda eða selja 
sekum erlendum veiðiskipum eða umboðsmönnum þeirra veiðarfæri í sömu 
veiðiför og þau hafa gerst brotleg við lög þessi. Brot gegn þessu varða sekt- 
um frá 500—5000 krónum. Hafi veiðarfæri verið gerð upptæk á íslensku skipi, 
skal lögreglustjóri kyrsetja skipið i 10 daga frá dómsuppsögn.

2. gr.
Lög þessi öðlast gildi þegar í stað.

G r e i n a r g e r ð .

Þess ern ófá dæmi, að erlend botnvörpuskip, sem dæmd hafa verið fyrir 
veiðar í landhelgi og veiðarfæri hafa verið gerð upptæk hjá, hafa farið út á veiðar 
aftur nokkrum klukkustundum eftir að dómur var fallinn með sömn veiðarfæri.

Uppboð á afla og veiðarfærum eru oft haldin strax og dómur er fallinn 
og veiðarfærin þar þrásinnis seld fyrir sáralitið verð mönnum, sem svo óðara 
afhenda þau sökudólgunum.

Tilgangur frv. er að hnekkja þessarí ósvinnu.


